
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

বন্ধুর প্রতি



বড় সাধ ছিল তব, করে ধরি’ বীণ,

বাজাতে অপূর্ব্ব রাগ যৌবনের সুরে,

মুমূর্ষু মুমুক্ষু সবে দিয়ে যমপুরে,

তব গীতমন্ত্রে ধরা করিতে নবীন!



কল্পনার ছিল তব চক্ষে দূরবীণ।

অসীম আকাশদেশে দূর হতে দূরে

খুঁজিতে কোথায় কোন্ নব জ্যোতি স্ফুরে,

যার আলো জয় করে আঁধার প্রবীণ॥



আবিষ্কার কর নাই কোন নব তারা।

আজিও ধরণী ধরে পুরাণো চেহারা॥



আকাশেতে উড়েছিলে রঙীণ পতঙ্গ,

পূর্ব্বাহ্ণেই গেছে তব পাখা দু’টি ঝরে’,

সে পক্ষ ধূনন-ধ্বনি আজ গেছে মরে’—

মাটির বুকেতে সুখে শুয়ে আছে অঙ্গ!

		 এই পাতা শেষ সম্পাদিত হয়েছে ১৭:২৭টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

